
umumiy xulosaga kelingan. 

Kalit soʻzlar: ijtimoiy soha, ijtimoiy davlat, ijtimoiy adolat prinsipi, ijtimoiy funksiya, jamiyat, ijtimoiy munosabat, 
davlatning ijtimoiy modeli, ijtimoiy himoya. 

DOI: https://doi.org/10.47390/SPR1342V6SI2Y2026N31  

Kirish. Ijtimoiy soha tushunchasini tahlil qilishdan avval “ijtimoiy” so‘ zining mohiyatini 

anglab olish maqsadga muvofiq. Ijtimoiy so‘ zining lug‘ aviy maʼnosi jamiyatga taalluqli, jamiyat 

bilan bog‘ liq yaʼni jamoat, odamlarning jamiyatdagi munosabatlari bilan bog‘ liq degan 

maʼnolarni anglatadi.[1] Ijtimoiy soha tushunchasiga to‘ xtaladigan bo‘ lsak, ijtimoiy soha o‘ z 

ichiga taʼlim, sog‘ liqni saqlash, madaniyat, turizm, sport, ijtimoiy taʼminot, ijtimoiy sug‘ urta va 

ijtimoiy xizmat ko‘ rsatish kabilarni mujassamlashtirgan davlat uchun muhim strategik 

maqsadlarga erishishda tayanch bo‘ ladigan sohalar yig‘ indisi hisoblanadi. Ijtimoiy soha 

deganda jamiyatning taʼlim, sog‘ liqni saqlash va madaniyat kabi farovonlik uchun zarur bo‘ lgan 

insonlarning o‘ zaro munosabatlari, yaʼni iqtisodiy bo‘ lmagan faoliyatlariga qaratilgan sohasi 

tushuniladi. U iqtisodiy yoki siyosiy sohalardan o‘ zining jamoa ehtiyojlarini foydadan ustun qo‘ 

yishi bilan ajralib turadi.[2] 

Taʼkidlash joizki, ijtimoiy soha natijasida taqdim etilayotgan neʼmatlar nafaqat ushbu 

neʼmatlardan foydalanayotgan shaxslar va ularning jamoalari uchun, balki jamiyatning 

mailto:mashhurainomjonova2002@gmail.com

manfaatlariga ham bevosita xizmat qiladi deyish mumkin. Misol sifatida sog‘ liqni saqlash 

sohasini oladigan bo‘ lsak, muayyan yuqumli kasalliklarni oldini olish va kasallikka chalingan 

shaxslarni davolash aholi orasida kasallanish darajasini kamaytiradi. Buning natijasida 

kasallikning tarqalishini kamaytirish va oldini olishga erishish mumkin. Madaniy sohaga 

toʻxtaladigan boʻlsak, madaniy sohaga davlatning qoʻllab quvvatlovi natijasida anʼana va 

qadriyatlarning ommalashishiga, jamiyat aʼzolarining birlashuviga va davlatning xalqaro 

maydonda tanilishiga erishish mumkin.  

Ijtimoiy sohaning har bir tarmogʻi davlat va jamiyat aʼzolari tomonidan doimiy ravishda 

baholanib boradi. Masalan, tibbiy yordam olish va taʼlim olish kabi sohalarda amalga 

oshirilayotgan vazifalar ijtimoiy adolat prinsipi doirasida baholab boriladi.  

Metodologiya. Ijtimoiy soha tushunchasining nazariy-huquqiy tahlili yuridik fan 

metodologiyasi asosida amalga oshirildi. Buning uchun umum-huquqiy metod hisoblangan 

dialektik metoddan ham, tizimli tahlil va sintez kabi maxsus yuridik metodlardan ham 

foydalanildi. Ushbu yondashuv davlat ijtimoiy sohasini shakllanish tendensiyalari va 

mexanizmlarini aniqlash, shuningdek, uning kelajakdagi rivojlanish istiqbollarini baholash 

imkonini berdi. 

Tahlil. Turli usullarning kombinatsiyasi davlatning ijtimoiy funksiyalari, huquqiy 

meʼyorlar va ijtimoiy munosabatlar oʻrtasidagi munosabatlarni chuqurroq tushunishga imkon 

beradi, bu esa ijtimoiy jarayonlarni samarali boshqarish va fuqarolarning farovonligini 

taʼminlash uchun muhimdir. 

Ijtimoiy soha masalasiga konstitutsiyaviy darajada belgilab qoʻyilganligi, uning davlat va 

jamiyat hayotida sezilarli ahamiyatga ega ekanligidan dalolat beradi. Jumladan, Oʻzbekiston 

Respublikasi Konstitutsiyasining 1-moddasida Oʻzbekiston — boshqaruvning respublika 

shakliga ega boʻlgan suveren, demokratik, huquqiy, ijtimoiy va dunyoviy davlat ekanligini 

mustahkamlab qoʻyish orqali davlat oʻzining ijtimoiy funksiyasini huquqiy jihatdan belgilab 

olgan deyish mumkin.  

Demak, ijtimoiy sohaga nazariy taʼrif beradigan boʻlsak, ijtimoiy soha – bu fuqarolarning 

munosib va farovon turmush tarziga ega boʻlishi, ularning ijtimoiy himoyasi, sogʻligʻi, taʼlim va 

madaniy sohada yuzaga keladigan muhim ijtimoiy munosabatlar majmui hisoblanadi. Nazariy-

huquqiy jihatdan u davlatning ichki funksiyasi hisoblangan ijtimoiy funksiyasini amalga oshirar 

ekan, bu orqali inson huquqlarini taʼminlash, aholini ijtimoiy himoya qilish, ijtimoiy tengsizlikni 

kamaytirish, insonlarga munosib turmush tarzini yaratish, taʼlim sohasi, sogʻliqni saqlash va 

madaniyatni rivojlantirish kabi funksiyalarni bajaradi.[3] Davlatning ijtimoiy funksiyasi 

qonunga asoslangan holda maksimal ijtimoiy adolatga erishish maqsadida davlat organlari, 

aholi, fuqarolik jamiyati oʻrtasidagi munosabatlarni tartibga soladi. Davlat, shuningdek, barcha 

fuqarolar uchun teng imkoniyatlar yaratish orqali xalq farovonligini taʼminlashga intiladi. 

Bunga sogʻliqni saqlash, taʼlim, fan, madaniyat va boshqa sohalarda davlat siyosatini amalga 

oshirish orqali erishiladi. 

Ijtimoiy soha tushunchasini nazariy-huquqiy tahlil qilish orqali quyidagi jihatlarga 

eʼtibor qaratish lozim: 

Birinchidan, ijtimoiy sohaning nazariy huquqiy asoslari bevosita ijtimoiy davlat 

konsepsiyasiga borib taqaladi. Mazkur taʼlimotga koʻra davlatning asosiy vazifasi faqat tartibni 

saqlash emas, balki jamiyat aʼzolari oʻrtasida ijtimoiy tengsizlikni kamaytirish, barcha uchun 

munosib turmush sharoitini yaratishga koʻmaklashish va ehtiyojmand aholi qatlamlarini zarur 

darajada qoʻllab-quvvatlashdir. Bu yoʻnalishlarni amalga oshirishda ijtimoiy adolat prinsipi 

muhim ahamiyat kasb etadi. O.Kutafin taʼkidlaganidek, “Ijtimoiy davlatning bosh vazifasi huquq 

bilan mustahkamlangan ijtimoiy adolat, birdamlik va oʻzaro masʼuliyat tamoyillariga 

asoslangan ijtimoiy rivojlanishga erishishdir. Ijtimoiy davlat zaiflarga yordam berishga, har bir 

kishiga munosib turmush kechirishni taʼminlash uchun ijtimoiy adolat tamoyilidan kelib 

chiqqan holda iqtisodiy neʼmatlarni taqsimlashga taʼsir koʻrsatishga daʼvat etilgan” .[4] 

Biroq, davlatning ijtimoiy modeli ijtimoiy neʼmatlarni qayta taqsimlash fuqaroning oʻz 

kelajagi va keyingi avlodlar kelajagi uchun masʼuliyatini hisobga olmasdan amalga oshiriladi. 

Shu sababli, bugungi kunda ijtimoiy adolatga erishish maqsadida davlat tomonidan taqdim 

etilishi mumkin boʻlgan kafolatlar darajasini hisobga olgan holda, oʻzining kelajakdagi 

farovonligi haqida qaygʻuradigan shaxs va jamiyatni tarbiyalash dolzarb ahamiyat kasb 

etmoqda. 

Ijtimoiy adolat faqatgina aholining muhtoj qatlami foydasiga neʼmatlarni qayta 

taqsimlash bilan cheklanib, maʼlum darajada ijtimoiy soha yoki inson ijtimoiy-iqtisodiy 

huquqlari sohasi tartibga solingandagina mavjud boʻladi, degan fikr keng tarqalgan. Xorijiy 

mamlakatlar qonunchiligiga nazar tashlaydigan boʻlsak, 1997-yildagi Polsha Konstitutsiyasida, 

Polsha – ijtimoiy adolat tamoyillarini amalga oshiruvchi davlat hisoblanishi belgilab qoʻyilgan. 

Mamlakatimiz Konstitutsiyasining 14-moddasida ham davlat oʻz faoliyatini inson farovonligini 

va jamiyatning barqaror rivojlanishini taʼminlash maqsadida qonuniylik, ijtimoiy adolat va 

birdamlik prinsiplari asosida amalga oshirishi belgilab qoʻyilgan.[5] 

Ikkinchidan, ijtimoiy sohada ijtimoiy adolat prinsipining mavjud boʻlishi tatbiq 

etilayotgan choralarning maqsadga muvofiqligi va mazkur yuzaga kelgan oqibatlarning adolatli 

boʻlishi bilan xarakterlanadi.  Taʼkidlash joizki, ijtimoiy adolat prinsipining mavjudligi ijtimoiy 

sohada amalga oshirilayotgan islohot va chora-tadbirlarning muvozanatda saqlanishiga xizmat 

qiladi. Ijtimoiy sohani amalga oshirishda ijtimoiy adolat prinsipining ahamiyati quyidagilarda 

oʻz aksini topadi deyish mumkin: 

- jamiyatda tenglikning barqarorlashuvi; 

- mavjud resurslarning adolatli taqsimlanishi; 

- ijtimoiy himoya va ijtimoiy yordamga muhtoj shaxslarning manfaatlari birlamchi 

ahamiyatga ega ekanligi. 

Su oʻrinda amerikalik olim J.Roulzning fikrlari eʼtiborga molik. U oʻzining “Adolat 

nazariyasi” nomli asarida ijtimoiy adolat har bir insonga teng imkoniyatlar taqdim etish va 

ijtimoiy yordamga muhtoj aholi qatlamlarining holatini yaxshilashga xizmat qilishi kerakligi 

xususida soʻz yuritgan. [6] 

Maʼlumki, ijtimoiy soha fuqarolarning qonun hujjatlarida belgilab qoʻyilgan ijtimoiy 

huquqlarini taʼminlashga qaratilgan boʻlib, mazkur turdagi munosabatlar ijtimoiy taʼminot 

huquqi, mehnat huquqi, konstitutsiyaviy huquq va boshqa huquq sohalari bilan tartibga 

solinadi.  

Xulosa. Davlat aholining barcha qatlamlari uchun qulay ijtimoiy muhitni 

shakllantirishga koʻmaklashishi, har bir inson rivojlanish va oʻzini namoyon etish uchun teng 

imkoniyatlarga ega boʻlishi muhimdir. Raqamli texnologiyalarning paydo boʻlishi odamlar 

hayotini oʻzgartirdi, intellektual muammolarni hal qilishga qodir matematik model — neyron 

tarmoq oʻrnini bosishi mumkin boʻlgan baʼzi kasblar yoʻqolib ketish xavfi ostida.  

K.M. Karnauxovaning yozishicha, “Yaqin 10-15 yil ichida mehnatga layoqatli fuqarolarning 

katta qismi moddiy ishlab chiqarish sohasidan chiqib ketishi kutilmoqda. Davlatlar oldida 

mutlaqo yangi ijtimoiy vazifalar turibdi, falsafiy nazariyalar bozorida esa ularning yechimini 

taklif etuvchi konsepsiyalar umuman mavjud emas” [7] 

Xulosa oʻrnida shuni aytish mumkinki, ijtimoiy soha huquq ustun boʻlgan davlatda 

jamiyat farovonligini taʼminlash va har xil guruhlar oʻrtasida ijtimoiy tengsizlikni kamaytirish 

orqali barqaror ijtimoiy muhit yaratuvchi faoliyat majmuidir.  

Adabiyotlar/Литература/References: 

1. O‘zbek tilining izohli lug‘ati. https://izoh.uz/word/ijtimoiy 
2. G.Q. Abduraxmanova, X.X. Abduramanov. Ijtimoiy sohalar va inson taraqqiyoti // 

akademik Q.X.Abdaraxmanov tahriri ostida. - T.: «Fan va texnologiya», 2018, 11 bet. 
3. Sh.A. Saydullayev Davlat va huquq nazariyasi: darslik. - Toshkent: TDYU, 2021. - 60 bet. 
4. Кутафин О. Е. Избранные труды : в 7 т. Т. 7: Российский конституционализм : 

монография. М. : Проспект, 2021. С. 345 
5. O’zbekiston Respublikasining Konstitutsiyasi. https://lex.uz/docs/-6445145 
6. John Rawls, “Justice as Fairness: Political not Metaphysical” Philosophy and Public Affairs 

14 (Summer 1985): pp 223–51. 
7. Корнаухова К.М. Социальная функция Российской Федерации / К.М. Корнаухова // 

Международный журнал прикладных наук и технологий «Integral». 2019. № 3. С. 68. 
 
 

https://izoh.uz/word/ijtimoiy
https://lex.uz/docs/-6445145


 

328 

 

 

 

SCIENCEPROBLEMS.UZ 
 

IJTIMOIY-GUMANITAR FANLARNING DOLZARB 

MUAMMOLARI 
 

№ S/2 (6) – 2025 

 
АКТУАЛЬНЫЕ ПРОБЛЕМЫ СОЦИАЛЬНО-

ГУМАНИТАРНЫХ НАУК 
 
 

ACTUAL PROBLEMS OF HUMANITIES AND SOCIAL SCIENCES 

 
 

“Ijtimoiy-gumanitar fanlarning dolzarb 

muammolari” elektron jurnali 2020-yil  

6-avgust kuni 1368-sonli guvohnoma bilan 

davlat ro‘yxatiga olingan. 

Muassis: “SCIENCEPROBLEMS TEAM” 

mas’uliyati cheklangan jamiyati 

 

Tahririyat manzili: 

100070. Toshkent shahri, Yakkasaroy 

tumani, Kichik Beshyog‘och ko‘chasi, 

70/10-uy. Elektron manzil: 

scienceproblems.uz@gmail.com 

Bog‘lanish uchun telefon: 

(99) 602-09-84 (telegram). 
 

mailto:scienceproblems.uz@gmail.com

